
ملین کا   10نے نوجوان افراد کے لیے دستیاب ذہنی صحت کی سروسز کو بہتر بنانے کے لیے $ HOCHULگورنر 
  اعلان کر دیا

  
یہ فنڈنگ خاندانوں اور نوجوانوں کے لئے وسائل اور معلومات فراہم کرنے کے لئے ریاست گیر نیٹ ورکس قائم  

  کرنے کے لئے ہوگی
  

مدد و معاونت کریں گے؛ اور مستقبل کی پالیسیوں اور پروگراموں  یہ نیٹ ورکس ساتھی وکیلوں کی ترقی میں بھی
  کے لئے آراء اور مشورے بھی فراہم کریں

  
  

ملین کی   10نے آج اعلان کیا کہ ریاست بھر میں نیٹ ورکس کا ایک جوڑا بنانے کے لئے $ Kathy Hochulگورنر 
ریاستی فنڈنگ دستیاب ہے اور نوجوان افراد اور مکمل خاندان صحتمندانہ رویوں اور طرز عمل کے متعلق معلومات،  

صحت کے دفتر کے زیر   مدد اور خدمات کے لئے اس فنڈنگ پر انحصار کر سکیں گے۔ ریاست نیو یارک کے ذہنی 
انتظام یہ فنڈنگ دو علیحدہ علیحدہ نیٹ ورکس قائم کرنے میں مدد دے گی، جن میں سے ایک نوجوانوں کی مدد کے  

 لیے وقف ہے اور دوسرے نیٹ ورک کا مقصد مکمل خاندانوں کی مدد و معاونت کرنا ہوگا۔ 
  

کا مقابلہ کر رہے ہیں، وہ نگہداشت اور معاونت کے   "نیویارک کے وہ باشندے جو ذہنی بیماری کے شکار ہیں اور اس
گورنر  ایک ایسے نظام کے مستحق ہیں جو ان کی ضروریات کے لئے موزوں بھی ہو اور اقدامات بھی کرے،" 

Hochul پوری ریاست پر محیط یہ نیٹ ورکس نوجوانوں، والدین، تیمارداروں یا دیکھ بھال کرنے والوں،  ۔نے کہا"
ت کرنے والے ساتھی وکیلوں کو وہ وسائل، مہارت اور مدد و معاونت فراہم کریں گے جو نہیں  اور ان کی معاون

 صحتمندانہ رویوں کی تعمیر کرنے اور طرز عمل کے مسائل اور خدشات کو حل کرنے کے لئے درکار ہیں۔" 
  

کے ساتھی ہمدرد "نوجوانوں نے کہا،  Dr. Ann Sullivanریاست نیو یارک کے ذہنی صحت کے دفتر کی کمشنر 
اور وکلاء اور گھرانوں کے ساتھی ہمدرد اور وکلاء ذہنی صحت کی دیکھ بھال کی پالیسیاں ترتیب دینے اور 

پروگراموں کی ترقی میں قابل قدر آراء اور مشورے فراہم کرتے ہیں۔ صحت کی دیکھ بھال کرنے والے سسٹم کے ساتھ  
ایک ایسا منفرد نقطہ نگاہ مہیا کرتے ہیں جو خدمات کی فراہمی بہتر   ان کے اپنے ذاتی اور پیشہ ورانہ تجربات انہیں

بنانے اور ذہنی صحت کے خدشات میں مبتلا بچوں اور ان کے خاندانوں کی خدمت و معاونت کرنے والے پروگراموں  
  کی ترقی میں ہماری بہت مدد کر سکتے ہیں۔" 

  
پوری ریاست پر محیط ہر نیٹ ورک کو نیٹ ورکنگ، ترقیاتی معاونت، اور اس شعبے میں کام کرنے ذہنی صحت کی  
دیکھ بھال کی فراہمی میں ایک لازمی اور مسلسل ترقی کرتا ہوا کردار ادا کرنے والے ساتھی وکیلوں کی افرادی قوت  

مالی اعانت فراہم کی جائے گی۔ یہ وکلاء رویوں اور  ملین کی  5کو فروغ دینے کی مد میں پانچ برسوں کے دوران $
طرز عمل کی صحت کے مسائل سے دوچار بچوں اور خاندانوں کی بہترین خدمت کے لئے پروگراموں اور پالیسیوں  

  کو نافذ کرنے میں بھی بہت مدد دیتے ہیں۔
  



نوجوانوں کو اپنی ذاتی صحت یابی کے لئے  یوتھ پیر سپورٹ اینڈ ایڈووکیسی نیٹ ورک   پوری ریاستی پر محیط
پوری ریاست پر محیط یہ نیٹ  بااختیار بنانے اور ان کے علاج میں تحمل کے ساتھ کوششیں کرنے میں مدد دے گا۔ 

ورک نوجوانوں اور نوجوانوں کے ساتھی وکلاء کو باہم مربوط کرے گا، انہیں ایسی سرگرمیوں میں لگائے گا جو  
ریاستی سطح کی پالیسیوں اور پروگراموں کی ترقی کی تازہ ترین معلومات سے آگاہ کرتی ہیں، اور تنظیموں اور 

  الے طریقوں کے انضمام میں مدد و معاونت فراہم کرے گا۔خدمات میں نوجوانوں کی رہنمائی و
  

مزید برآں، یہ نیٹ ورک فراہم کنندگان، مقامی حکومتوں، اور تنظیموں کی رہنمائی بھی کرے گا تاکہ نوجوانوں کو اپنے  
ا کہ نوجوانوں علاج میں ایک فعال جزو بننے کے لئے با اختیار بنایا جا سکے۔ یہ نیٹ ورک یہ امر بھی یقینی بنائے گ 

کو ایجنسی کی پالیسیوں اور طریقوں سے آگاہ کرنے میں اپنی آواز شامل کرنے کا موقع فراہم کیا جائے، اور نوجوانوں 
  کے ساتھی وکلاء کی افرادی قوت بڑھانے اور ان خدمات کی دستیابی کو یقینی بنانے والے اقدامات کیے جائیں۔

  
خاندان کے ہمدردوں اور ساتھ دینے   خاندانی مدد اور وکالت کا ریاستی ڈھانچہ اور نیٹ ورک   پوری ریاستی پر محیط

والوں، وکیلوں، اور ذہنی صحت کے مسائل کا شکار بچوں کے والدین اور انکی دیکھ بھال کرنے والوں کو وسائل اور 
معلومات فراہم کرے گا۔ یہ نیٹ ورک گھرانوں کو تعلیم، تربیت اور وسائل سے جوڑنے اور اسی قسم کے مسائل میں  

  ہ کرنے والے دیگر افراد اور گھرانوں کے ساتھ رابطے قائم کرنے میں بھی مدد دے گا۔مبتلا اور انکا مقابل
  

یہ نیٹ ورکس صحت کی دیکھ بھال کی خدمات فراہم کرنے والوں، مقامی حکومتوں اور ریاست نیو یارک کے ذہنی  
کیل کرنے اور پروگراموں  صحت کے دفتر کو بھی ان نوجوانوں اور گھرانوں کی آراء سے آگاہ کرکے پالیسیوں کی تش

کے بارے میں مشورے دے کر انکی مدد و معاونت کریں گے۔ یہ دونوں نیٹ ورکس نوجوانوں کی مدد کرنے والے  
  ساتھی وکلاء اور گھرانوں کی مدد کرنے والے ساتھی وکلاء کی خدمات کو مزید وسعت دینے میں بھی مدد دیں گے۔

  
کی تکمیل میں بھی مدد ملے  بلین ڈالر کے جامع منصوبے 1$ کے  Hochulان دونوں نیٹ ورکس کے قیام سے گورنر 

گی جس کا مقصد ذہنی صحت کی دیکھ بھال کا تسلسل بہتر بنانا ہے اور پوری ریاست میں ذہنی صحت کی نگہداشت  
صوبہ  اپنی ضروریات کے مطابق حاصل نہ کر سکنے والے افراد کی تعداد کو بھی نمایاں طور پر کم کرنا ہے۔ یہ من

کی بجٹ تجویز کا ایک اہم جزو ہے، اس کا مقصد ذہنی صحت کی دیکھ بھال تک رسائی میں   2024جو کہ مالی سال 
نمایاں اجافہ کرنا ہے، انتظار کے دورانیوں میں کمی کرنا ہے، اور ذہنی صحت کی دیکھ بھال کے اس نظام کو درست  

ہے تاکہ موزوں اور ضرورت کے مطابق دیکھ بھال   کرنا ہے جو طویل عرصے سے سرمایہ کاری کی کمی کا شکار
  کو یقینی بنایا جا سکے۔

  
###  

